
                                                                                                                             10. Septembari 2007                    
 
Inatsisartut Suleriaasianni § 36, imm. 1 naapertorlugu Naalakkersuisunut apeqqut imaattoq matu-
muuna saqqummiuppara: 
 
Naalakkersuisunut apeqqut: Ittoqqortoormiini oqaluffik aserfallassimaqisoq qanoq iliuuse-
qarfigineqalersaarpa. 
(Inatsisartunut ilaasortaq Ruth Heilmann, Siumut) 
 
Tunngavilersuut: 
Paasisassarsiorlunga Ittoqqortoormiini paasivara oqaluffik 1928-mi sananeqarsimasoq assorsuaq 
aserfallassimasoq, sukkasuumillu ajorsiartuinnarluni. Taamaalisimaneranut pissutaavoq nuna qe-
riuaannartuusimasoq klimap allanngoriartorneratigut oqaluffiup tunngavigisaa sisooriartulersima-
soq. 
 
Allanngoriartorneq ima sukkatigaaq pisoq pillugu nalunaarusiani pioreersuni allaatigisanit oqaatsi-
tigullu aninneqartartunit sukkanerulluniluunniit. Makku takussutissaapput: Igalaat matuneqarsin-
naanngitsut, naqqup quppai silissiartortut, matut mapperuminaatsut oqaluffiullu tunngavia qulloor-
toq. Taamaammat oqaluffik qipiartormat uinganera annertusiartuinnarpoq. Tamakkua saniatigut 
oqaluffiup kissarsuutaa ajortilluinnarsimavoq init orsussarsunnersuarmik ulikkaarlugit. 
 

1. Suleriaaseq suna atoqqullugu Naalakkersuisut sulisunut ilagiillu sinniisaannut siunnersuu-
teqarniarpat, Ittoqqortoormiini oqaluffiup tuaviortumik aaqqikkallarnissaannut, aammalu 
iluarsiigallarnerit Namminersornerullutik Oqartussanit akilerneqarsinnaappat? 

2. Nunatsinni oqaluffiit iluarsartuunneqartarnissaannik pissutsit maannakkut atuuttut malillu-
git tappavani oqaluffik qaqugu aserfallatsaalineqarniarpa? 

3. Pissutsit taakkartorneqartut tunngavigalugit Naalakkersuisut suleriarnissaminnut tunnga-
vissaqalerpat, soorlu Naalakkersuisuni ilaasortaq susassaqartoq misissuisitsiniarpa, misis-
suinerullu inernera susassaqartunut nalunaarusiarineqalersaarpa? 

4. Naalakkersuisut misissuisitsereerunik nutaamik oqaluffiliortoqarnissaa pioreersup iluarsar-
tuunneqarnissaanit pitsaanerussasoq naliliissappat? 

5. Aningaasanut inatsisip 2007-imeersup Aningaasanullu 2008-mi inatsisissatut siunnersuutip 
ilusaannit allannguisinnaaneq Naallakkersuisut mattussinnaavaat? 

6. Ittoqqortoormiini oqaluffiup aserfallassimanera sulinermi avatangiisinut inatsit ajornartor-
siortitsilersinnaava? 

